
 План за спроведување

на проценка на влијание на регулативата

	Наслов на предлог законот:
	Предлог на Закон за поддршка на домашната музичка продукција


	Министерство:
	Министерство за култура

	Лице за контакт/одговорно лице:
	Магдалена Диковска, Раководител на Одделението за нормативни работи, тел.3240-532
Фросина Ѓоршовска, советник, тел. 3240-552

	Очекуван датум за усвојување на предлог законот:
	15. 8.2013 година

	Поврзаност со ЕУ директиви
	Нема


Дел 1: Почетна проценка на влијанието на регулативата и планирање на работата

(забелешка: овој дел е јавен и ќе се објави во Единствениот електронскиот регистар на прописи)

А. Почетна проценка на влијанието на регулативата

1. Кои се главните проблеми?  
Музиката претставува уметност, составена од звуци и тишина искажани во временска единица, а самата нејзина употреба, создавање, изведба, значение, варира во зависност од културните и социјалните аспекти. Таа е составен дел од нашата култура и обележје што нѐ издвојува, но и соединува со другите европски народи. Музичката традиција во Република Македонија бележи свој континуитет и со својата особеност, таа е етаблирана и препознаена како универзална вредност.  

Во последната деценија, македонската  популарна, забавна и народна песна бележи евидентен пад на  продукцијата. Појавата и доминантноста на таканаречениот феномен „турбо-фолк култура“, доведе до искривена перцепција за вистинските вредности на музиката како уметност и култура. Оттука, од исклучителна важност е да се превземат мерки и дејства за унапредување и афирмирање на музичката култура, со кои мерки ќе се унапреди статусот на творецот, но и на репродуктивниот уметник во македонското општество. 
Министерството за култура, во рамките на годишните програми за финансирање на националниот интерес во културата, континуирано поддржува проекти со кои се поттикнува развојот на македонската музика од сите жанрови и области, но и покрај ваквата поддршка, се покажува дека на македонската музичка култура ѝ е неопходен и дополнителен стимул со кој ќе се унапреди македонската музичка продукција. 

Овој дополнителен поттик  може да се постигне со донесување посебен закон, со кој директно ќе се стимулира и поттикне домашната продукција, ќе се афирмираат домашните автори и репродуктивци, како и  музичките вредности на Република Македонија, а истовремено авторите, изведувачите, како и продуцентите, покрај вредносниот морален бенефит, ќе имаат и економска полза, посредно и преку организациите за колективно управување со авторското право и сродните права.
Кои се можните решенија (опции)? Кои регулаторни или нерегулаторни мерки би можеле да се разгледаат?
Опција 1:  Не прави ништо. 
Опцијата “не прави ништо” која се користи како параметар за спoредба на трошоците и користите од останатите опции (baseline), при разгледувањето на можните решенија за надминување на евидентираната состојба, нема да се разгледува. Не превземањето на соодветни мерки и активности за стимулирање на домашната продукција, ќе значи стагнација на македонската музичка култура и натамошен пад на македонската продукција.
Опција 2: Регулаторно решение - Донесување на Закон за поддршка на домашната музичка продукција
Со регулаторно решение како опција, односно со донесување на закон ќе се стимулира македонската забавна и народна продукција, како и продукцијата на детски песни и ќе се овозможи достапност до културните вредности создавани и изведувани од автори и изведувачи од Република Македонија.
Со донесување на закон за поддршка на домашната музичка продукција ќе се уредат начинот и постапката на стимулирање на домашното музичко творештво преку поддршката на создавањето нови вокално-инструментални композиции, категориите на композиции, надлежноста на Јавното претпријатие Македонска радио-телевизија-Скопје во финансирањето на композициите, начинот на одлучувањето за изборот на композициите и други прашања релевантни за стимулирање на домашното творештво.
Б. Планирање на потребната работа за проценка на влијанието на регулативата

1. Кои информации и податоци се веќе достапни? 
Владата на Република Македонија на Сто дваесет и деветтата седница одржана на 9.04.2013 година донесе Заклучок со кој го задолжи Министерството за култура да подготви Предлог – закон за поддршка на домашната музичка продукција.
Министерството за култура на 16 април 2013 година во Музејот на македонската борба одржа јавна дебата за Предлог-законот за поттикнување на домашното творештво во забавната и народната музика. На дебатата, беа присутни и истакнати уметници, изведувачи, текстописци, аранжери, продуденти и музички уредници, кои дискутираа околу текстот на Предлог-законот.

Кои дополнителни информации и податоци треба да се соберат? 
Не се потребни дополнителни информации и  податоци.
2. Кој тип и ниво на проценка е потребно (Иницијална или Комплетна проценка на влијание на регулативата - принцип на пропорционална анализа)?
Потребна е Иницијална анализа на влијанието на регулативата.
3. Дали ќе се формира меѓуресорска работна група за спроведување на проценка на влијание на регулативата и кои институции ќе се вклучат?
За спроведување на проценка на влијание на регулативата нема да се формира меѓуресорска работна група, а ќе се направат консултации на ниво на состаноци со претставници од Јавното претпријатие Македонска радио-телевизија-Скопје и Министерството за информатичко општество и администрација, кое е предлагач на Предлог на законот за медуими, а во кој се истакнати заложбите за поголема застапеност на македонската музика и на домашното творештво на програмите на радиодифузерите. 

Дел 2: Подетално планирање, вклучително со време и ресурси

(забелешка: овој дел е за интерна употреба на Владата на Република Македонија)

В. Временска рамка

1. Кога ќе започнат активностите за проценка на влијанијата на регулативата?
Активностите за проценка на влијанијата на регулативата се започнати во месец април 2013 година.
2. Ако се планира вклучување на надворешни консултанти (на пример за аналитички студии, собирање на информации, итн.), која е временската рамка предвидена за процесот на набавка и договарање?
За спроведување на проценка на влијание на регулативата не се планира вклучување на надворешни консултанти.
3. Кога предлог законот и проценката на влијанието на регулативата ќе бидат поднесени до Генералниот секретаријат?
Предлогот на законот и проценката на влијанието на регулативата ќе бидат поднесени до Генералниот секретаријат најдоцна до 15.07.2013 година.
Г. Ресурси

1. Кои се планираните човечки и/или финансиски ресурси за спроведување на проценката на влијанието на регулативата и финализирање на предлог законот ? 
За споредување на проценка на влијанието на регулативата ќе бидат вклучени вработени во Министерството за култура.

Не се потребни дополнителни финансиски средства.

